
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

Redaktoro Roger Springer  Provlegita de Bob Felby 
PLENUMITA 10/08/2023  Sescentkvardeksepa eldono  (unua eldono 26/09/2011) 

Subtenu vian Novaĵleteron
Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

 Esperanta Retradio  
Donas bonan ĉirkaŭ-5 minutan 

aŭskultadon kaj legadon ĉiun tagon  
Muskoj purigas la atmosferon 

4a de julio 2023    

Notu ke ne estas facile elekti el multaj bonaj 

programoj             (Roger Springer)         

 

 SURHAVU VIZAGMASKON.  
Unu terno povas elŝpruci virusojn ĝis 8 metroj. 

Homoj protektas aliulojn per la surporto de vizaĝmasko.   
Nun oni kredas ke aeraj gutetoj estas la ĉefa maniero, per kiu homoj 

infektiĝas je la kronviruso.  Vi respondecas pri via sano, do portu maskojn.  

 

   En la biblioteko, fakte en la Ŝtata Biblioteko en Nordteraso, iu viro iris al la 

demandejo kaj demandis:  “Kie troviĝas la libroj pri memmortigo?”  “En la dua vico maldekstre”, 

respondis la viro en la respondejo. 

 La viro iris tien, sed ne povis trovi tion, kion li serĉis. Li reiris al la demandejo kaj diris “Mi eĉ 

bonege serĉis, sed ne povis trovi tion, kion mi serĉis”. 

 Respondis la viro en la respondejo: “Kompreneble ne, ili neniam reportas ilin!”   Bob Felby 

La limdato por sendi kontribuaĵon al AE estas mardo en la vespero. Merkredo estas tro malfrua . 
Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj 

trian sabatojn de la monato   Unu taso da klubpagita kafo 

atendos vin.  Ni renkontiĝas ĉe la oceana fronto kontraŭ la 

Restoracio Bluewater, Suda Stejno.    La 5a de Aŭgusto estis la 

unua sabato. Venis Roger, Chris, Vere, Chris kaj Ian.        
      02 9976 6320      Roger Springer 

Ni ĉiuj havis agrablan tagon sabaton pro la neatendita vizito de  

s-ro Vere Williams el Brisbano, Kvinslando. 

Li veturigis ĉi-tie per motorciklo tranokte. Kuraĝa viro. 

Vere ŝajnis freŝa kaj ne tro laca. Ni havis tre interesan babiladon 

kaj ŝatis la bonan t-ĉemizon kiun li portis de koloraj legomoj ( el 

Melburno). Bona mateno!         Chris Holliss 
 

 
Ian Wylles   Chris Holliss                    Vere Williams             Roger Springer  

 
La superfortigita plimulto de informoj estas klasifikitaj por protekti politikan, ne 

nacian sekurecon.       Julian Assange 

La adelajdanoj havis nekutiman kluban kunvenon. 
Ĝi okazis pere de Zoom kaj la "programo" estis vizito de 

Torino kaj interparolo kun kelkaj partoprenantoj de la 

Universala Kongreso. Sandor Horvath estas en Italio kaj li 

prezentis al ni la ĉefan placon de la kongresurbo kaj 

paroligis kelkajn kongresanojn. 

Amike,   Katja Steele 

 

Saluton el Kimrujo, Roger  
El la trankvilo de la kimraj montetoj mi salutas ĉiujn legantojn de AE. Mi nun povas ripozi 

grimpante kaj malgrimpante la ĉirkaŭajn montetojn. Kortuŝis min la helpemo de la lokanoj , 

kiuj vivas dise en la areo. Laŭdire troviĝas du vilaĝoj apud nia dometo. Dezirante panon por la 

matenmanĝo , ni elektis la pli proksiman , Brooks, du mejlojn for . Sed krom la montroŝildo 

apud kesteto plenplena de disponigeblaj libroj nenio videblas. Mi petis  de paro , kiu pace legis 

en sia ĝardeno, kie eblas aĉeti panon . Ili tuj proponis doni al ni sufiĉe ĝis ni povos veturi al la 

proksima urbeto , Welshpool ,pli malpi tridek kilometrojn for. Kia bona surprizo . Por mi 

loĝanto de granda urbo, mi certe pretus helpi konatan najbaron sed ĉu kompletan nekonaton  
Franciska Toubale 

« Karaj helpantoj, sanon al vi ! 
 Jen ni venas al vi hodiaŭ kun informoj pri la aktuala situacio, kiel statas ĉe nia ANF: Bedaŭrinde ĝis 
nun nenio solviĝis malgraŭ la urĝa situacio en kiu ni troviĝas. 
 ĉi-studojare 2022-2023 ni disdonis dank’ al niaj helpantoj lernomaterialon al multaj infanoj de la 
bazaj lernejoj,  de la mezaj lernejoj kaj de la universitatoj. Ni pagis por ili la lernejajn kotizojn de la unua kaj 
de la dua trimestro. Ni kredis atingi la celon, sed bedaŭrinde NE eblis. 
 Ĉar ne estas stabilaj prezoj tie ĉi, ni ankaŭ ŝatus ekaĉeti la lernomaterialojn por la infanoj uzotajn 
venontjare 2023-2024. Tial ni petas kaj demandas  al vi helpantoj, ĉu vi ekhelpus tiu-cele? 

 Ĉe la baza lernejo unu kompleto por jaro kaj po infano = 45$ (sako, kajeroj, krajonoj, ŝuoj, uniformo 
aŭ lerneja vestaĵo ktp). 
 Ĉe la mezlernejo unu kompleto  por jaro  kaj po infano = 50$ (sako, kajeroj, krajonoj, ŝuoj, uniformo 
aŭ lerneja vestaĵo ktp). 
 Ĉe la universitato unu kompleto  por jaro  kaj po infano = 30$ (sako, ŝuoj, paperoj). Por ke vi estu 
certaj pri la antaŭaj disdonadoj de la lernejaj 
materialoj, jen fotoj kiel ni disdonis pasintjare, post 
ricevo de viaj helpoj. 
 Ni antaŭdankas al ĉiu donacemulo kaj leganto 
de tiu-ĉi mesaĝo. 
Por mondonaci bonvolu sendi per Paypal al :  
cifrank@t-online.de (link sends e-mail)   

Volonte ankaŭ pludoni ĉi tiun mesaĝon     
Nome de la Asocio Nova Familio 
Augustin KAKOZWA kaj Betti MAUL » 

mailto:cifrank@t-online.de%20(link%20sends%20e-mail)

Vere estas beno esti 

esperantisto.    Parto du  

“De Skotlando kaj la dancfestivalo mi 
vojaĝis al Munkeno renkontiĝi kun 
mia Esperanto amikino, Emma. Ni 
vojaĝis al Munkeno por vidi la 
interesaĵojn en tiu bela urbo inkluzive 
kruzvojaĝo en granda Lago Starnverg 
kie ni ankaŭ manĝis krudfiŝaĵon. Tre 
bongusta! 

Post nia vojaĝo en Munkeno 
ni vojaĝis al Verona tra la 
Alpo.     Heather Heldzingen 

Kiel oni sufas en Germanujo, en rivero! 

 

La fama Hofbrauhaus 

Vizitanto el Brizbano al la Manlio-Esperanto-Klubo  
La estro de mia laborejo parolis al ni kaj diris ke la fabrikejo estos fermita lunde. Do mi decidis iri de 

mia hejmo en Brizbane kaj iri por renkontiĝi kun mia fratino en la centra marbordo de NSW post kiam 

mi finis mian laboron je vendredo. Kaj mi pripensis kion mi faru tie. Unue mi invitis unu kunan 

laboranton veni kun mi sed li diris ke li jam konsentis ludi futbalon. Do mi rigardis la Esperanton 

novaĵleteron kaj vidis ke estis Esperanto kunveno je ĉi tiu sabato. 

 Do mi preparis por mia vojaĝo post mi finis mian laboron vendrede. Mi pensis ke eble mi ne 

havis sufiĉe da spaco por benzino en mia benzinujo por la granda distanco inter iuj du benzinejoj kaj 

mi aĉetis plastan ujon por porti kun mi sur mia motorbiciklo. Do mi ligis ĝin al mia motorbiciklo kaj 

plenigis ĝin per benzino. Tiam mi komencis mian vojaĝon sur mia motorbiciklo. Post kiam mi veturis 

trans ĝibaĵon sur la strato la plasta ujo falis kaj rompis sian kapsulon kaj mi vidis ke ne estos bone 

veturi tiom longan distancon tiel. Do mi reiris al mia domo kaj en mia aŭtomobilejo mi trovis kvin 

litran kanistron kaj mi eltrovis ke mi havis spacon en la sako sur mia motorbiciklo por kaj miaj vestaĵoj 

kaj la kanistro. 

 Do nun mi povis veturi sen ĝeno. Do mi rekomencis mian vojaĝon. Mi iris laŭ la ĉefstrato al la 

tiel nomita Ora Marbordo sed la aliaj aŭtomobiloj moviĝis tre malrapide. Mi vidis aliajn 

motorbiciklistojn kiuj iris inter la vicoj de aŭtomobiloj sed mi ne ŝatis tion. Tro danĝere por mi. Tiam 

mi vidis alian motorbiciklon kiu veturis laŭ la dekstra ŝultro de la vojo kaj mi vidis ke estis multe da 

spaco tie kaj mi decidis fari la samon. Sed kiam la vico da aŭtomobiloj sufiĉe pli rapidiĝis mi reiris al la 

vico sur la strato. Kaj tion mi faris kelkfoje. Post kiam mi eniris la novan ŝtaton de novSudKimrujo la 

vojsigno montris cent dudek kiel permesitan rapidecon kaj mi trovis ke la plej grandak estis tia. 

 Tiam post tempo mi rimarkis ke la indiko de mia bruligaĵo montris ke ĝi alproksimiĝis 

malplenan staton. Do mi maltrankvile serĉis benzinstacion. Mi vidis ŝildon por serva centrejo kaj mi 

komencis laŭ tiu direkto sed tiam mi vidis alian ŝildon indikante longan distancon al la urbo do mi 

reiris al la ĉefa strato kaj tiam mi vidis alian ŝildon fingromontrante alian servan centrejon. Kaj mi 

benzinumis tie. Post tio mi estis pli lerta kaj kiam la indikilo de mia bruligaĵo alproksimiĝis malplenan 

staton mi pli sukcese trovis mian vojon al serva centrejo ĝustatempe. 

 Dum la fruaj horoj de la mateno mi atingis la hejmon de mia fratino kaj enlitiĝis kaj bone 

dormis. Tiam mi vekiĝis kaj rimarkis ke la tempo estis la sepa kaj duono ke kalkulis mi havis sufiĉan 

tempon por manĝi kaj iri laŭ la naŭdek kilometroj al la Esperanto kunveno en Manly. 

 Do mi alvenis ĉe la restoracio Blue Water kaj serĉis kaj atendis por spuro de esperantistoj apud 

la restoracio. Post tempo mi tediĝis kaj komencis rigardi al la alia flanko de la strato kaj jen mi vidis 

ŝildon kaj legis la vorton Esperanto. Ho tiam mi vidis la tre belajn esperantistojn sidantajn kaj 

parolantajn per Esperanto. Mi ne povis vidi la elparolitajn vortojn de Esperanto sed mi suspektis ke ili 

ja ekzistis. Do tiam mi kuris al ili kaj ni kune parolis uzante tiun belegan lingvon 

Esperanto pri mia vojaĝo kaj pri mia stranga nomo kiu al Esperantisto ne aspektis kiel 

ĝi sonas. Post longa tempo ili fine komprenis kion mia nomo vere estas kia fakte estas 

Vere, kaj elparolita laŭ la sono de la Esperanto vorto via. 

 Tiam ni kaptis fotojn pri la okazo per la du fotiloj kiuj estis tie. Ĉiuj ĝoje 

bonvenigis min kaj estis tre amikemaj, kaj mi aŭdis pri la vivoj de aliaj en Esperantujo. 

Mi tre ĝojis ke mi finfine sukcesis renkonti ĉe tiu Esperantujo kaj mi forte rekomendas ke aliaj 

kaptu la okazon fari la saman.          Ĉi tiu estis sendita de Vere Williams el Brisbano. 


